
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۶۱/۵۰/۳۲۰۲                  عبدالوهاب باور
 

 

 نوی نظـم   
 

 د نن خبرې 
 

 څنګه شو کوم کارت د کوم خیرات دې په لاس درغی!؟
 حق ووایه څو روپۍ ذکات دې په لاس درغـی !؟ 

 

 څنګه شو بهر نـه کوم ایمېل درته راغـلـی دی!؟ 
 ښاغلی دی!؟ څوک دې واسطه دی او هغه څومره 

 

 څنګه شو آنلاین اپلای دې کـړې پاسپورټونو ته!؟ 
 نـوم بـه دې لیکلی وي وېزې تـه نـوبتـونـو تـه!؟ 

 

 څه شو هغه زوی چې و غربیانو ته پیاده روان!؟ 
 هـاغـو د بحـرونـو نـهـنګانـو تـه پیـاده روان 

 

 هـغه یتیم مـړ دی که ژوندی دی چې نهر به و!؟ 
 پـه خـواږه بوی پسې بهر به و!؟ زړه یې د کباب  

 

 څنګه شـو پښې لوڅی ها پلۍ یې چې چاودلې وې!؟ 
 څوک پرې مهربانه شو څپلۍ یې چې شلېدلې وې!؟ 

 

 ښه شو ملک آزاد شو؛ چـې ایمان کې کوم تغیر راغی!؟
 لمونځ، روژه؛ پنځه وختـه اذان کې کوم تغیر راغی!؟ 

 

 لو خلک پخـوا غله و اوس خـو ټـول ولس سوالګر شو
 څـومره فرق یې وکړلو؟ ایمان کې کوم تغیر راغی!؟ 

 

 خوږ وطن بـاوره! د بلا د ګټـو جـنـګ وخـوړ 
 نیم یې د دنیا نیم د عقبا د ګټو جنګ وخـوړ 

